
ARTUBI 1.

Lotara joateko argia itzaltzen dugunean, gizaki guztion itzalak
bateratu eta itzal bakarra osatzen dute gauero: Mamu.

Mamuk abentura sorta itzela prestatu digu eta berak proposaturiko
ibilbidea urratsez-urrats jarraituz gero, misterioz jositako inguruak
aurkituko ditugu.

Ameslaria bazara, bidean topatuko nauzu!!l

Askorentzat ezezaguna den Tolosako auzo txiki bezain eder honek, ibilbide zoragarria
eskaintzen digu Arrubi eta Balerdi mendien magaletan. Hainbat laborantzaz eta baserriz
osatutako paisaia dugu Bedaio ingurukoa. Garai bateko herrixken adibide da. Balerdiren
itzalpean, Nafarroaren eta Gipuzkoaren arteko mugara hurbilduz, Aralarrek Nafarroa aldetik
duen ikuspegi bortitz bezain liluragarriaz gozatuko dugu. Azkarate gertuen hartuta Araitz
bailara izango dugu parez pare, Zarateko Lepotik. Gainean Balerdi mendiaren handitasuna,
eta aurrean baso eta zelaietan barrena eramango gaituen ibilbidean jarraituko dugu.

ﬁ Txakurrak beti lotuta eraman.

Ez egin surik eta ez bota piztutako zigarrorik.

Ez eraman animalia, landare, mineral edo fosilik. Paisaiaren osagarriak dira.

1% Ez utzi zabalik bidean aurkitzen dituzun langa, ate eta abarrak.

